
consumption (which comprises of public and
private consumption) and Consumer Price
Index (CPI) and Gross Domestic Product
(GDP). Therefore, the econometric tests for
time series data have been applied, namely
Johansen cointegration test, Granger causality
test under Vector Error Correction Model
(VECM) approach, variance decomposition
and impulse response function. Result from
Granger causality test proved the existence of
bi-directional causality in the long run among
consumption, CPI and GDP. However, in the
short-run, private consumption significantly
affect variation (changes) in GDP, while CPI
and GDP have great impact on changes in
public consumption.

Abstrak

Kajian ini bertujuan untuk mengkaji hubungan
jangka panjang antara penggunaan domestik
(vang terdiri daripada penggunaan swasta
dan penggunaan awam) dengan Indeks Harga
Pengguna (CPI) dan Keluaran Dalam Negara
Kasar (KDNK). Justeru, ujian ekonometrik
bagi data siri masa diaplikasikan, iaitu ujian
kointegrasi Johansen, ujian sebab-menyebab
Granger dengan  menggunakan Model

sebab-menyebab dua hala antara penggunaan,
CPI dan KDNK dalam jangka panjang.
Walau bagaimanapun, dalam jangka pendek,
penggunaan swasta secara  signifikan
mempengaruhi variasi (perubahan) dalam
KDNK, manakala CPI dan KDNK pula
memberikan impak yang kuat terhadap
perubahan dalam penggunaan awam.

Pengenalan

Penggunaan domestik sama ada penggunaan
awam atau penggunaan swasta memainkan
peranan penting terhadap pertumbuhan
kegiatan ekonomi di sesebuah negara. Dengan
menyedari hakikat ini, dasar pengurusan
permintaan agregat seperti dasar fiskal dan
dasar kewangan memainkan peranan penting
untuk merangsang kegiatan penggunaan
domestik. Keynes (1936), menjelaskan bahawa
penggunaan merupakan salah satu komponen
permintaan agregat yang penting untuk
menjana pertumbuhan ekonomi sesebuah
negara. Menurut Keynes, dasar pencukaian
yang longgar (penurunan cukai pendapatan
individu atau korporat) akan meningkatkan
pendapatan boleh guna masyarakat dan
seterusnya menggalakkan aktiviti perbelanjaan
































































